
					এই পাতাটির মুদ্রণ সংশোধন করা প্রয়োজন। 
86 & সক্ট-স্ট্রির"/*
কুশলে আছেন সীতা অশোকের বনে । ইন্দ্রজিৎ মায়া-সীতা কাটিলেক এনে । বিভীষণে কোল দেন রাম রঘুবর। “রাম জয়” ধ্বনি করে সকল বানর। রামায়ণ-রস-কথা-অমৃত-অর্ণবে। কৃত্তিবাস গাহে গীত, শোন স্বধী সবে।
ইন্দ্ৰজিতের মরণোপায় বর্ণন ।
শ্রীরাম বলেন, শুন মিত্র বিভীষণ । কিরূপে হইবে ইন্দ্ৰজিতের পতন ॥ বিভীষণ বলে, শুন রাজীব-লোচন। সামান্তেতে ইন্দ্রজিৎ না হবে পতন ॥ নিকুম্ভিলা যজ্ঞ করে দুষ্ট নিশাচর। করিয়াছে যজ্ঞকুণ্ড লঙ্কার ভিতর ॥ যজ্ঞে পুৰ্ণাহুতি দিয়া যদি যায় রণে। স্বৰ্গ-মৰ্ত্ত্য-পাতালেতে কার সাধ্য জিনে ॥ ব্ৰহ্মা দিয়াছেন বর শুন নারায়ণ । ইন্দ্রজিৎ-যজ্ঞ-ভঙ্গ করিবে যে জন ॥ ইন্দ্রজিৎ সংগ্রামে মরিবে তার হাতে । লক্ষণে পাঠায়ে দেহ আমার সঙ্গেতে । আহুতি ঢালিয়া যজ্ঞ করিতেছে সাঙ্গ । এ সময়ে গিয়া তার করি যজ্ঞ ভঙ্গ ৷ রাম বলেন, বিভীষণ, ধৰ্ম্মে তব মতি । কি কথা কহিলে, নাহি করি অবগতি (১) ॥ বুঝাইয়া কহ দেখি মিত্র বিভীষণ । কেমনে হইবে ইন্দ্রজিতের মরণ ॥
[ লঙ্কাকাও
বিভীষণ বলে, মিত্র, করন্থ শ্রবণ। মেঘনাদে ব্ৰহ্মা বর দিলেন যখন ৷ মেঘনাদ, আমি আর রাজা দশানন । তিন জন ছিলাম, না ছিল অন্য জন ॥ ব্ৰহ্মা বলিলেন, মেঘনাদ, মাগ বর । মেঘনাদ বলে, চাহি হইতে অমর। বিধি কন, মেঘনাদ, সে বড় প্রমাদ । বাঞ্ছামত অন্ত বর চাহ মেঘনাদ | মেঘনাদ বলে, যদি হইলে সদয় । মনোমত বর তবে দেহ মহাশয় | যজ্ঞ ক’রে যেই দিন যাইব যুদ্ধেতে । হইব সংগ্রাম-জয়ী তোমার বরেতে ॥ শত্রুরে মারিব বাণ মেঘের আড়ে থেকে । আমি যারে মারিব, সে আমারে না দেখে ॥ ব্ৰহ্মা বলে, চাহিলে যা দিলাম সে বর। যুঝিবে লুকায়ে থেকে মেঘের ভিতর। যজ্ঞ ক’রে যে দিন যাইবে যুঝিবারে । সেদিন নারিবে কেহ জিনিতে তোমারে | এই যজ্ঞ-ভঙ্গ তব করিবে যে জন । মরিবে তাহার হাতে, না যায় খণ্ডন ৷ মেঘনাদ মারিবারে সন্ধি (২) আমি জানি । লক্ষণে আমার সঙ্গে দেহ রঘুমণি ॥ মায়া-সীতা কাটিয়া দুরন্ত নিশাচর। যজ্ঞ করিবারে গেল লঙ্কার ভিতর || বানর কটক লৈয়া যজ্ঞ-ভঙ্গ করে । এখনি মারিব গিয়া রাবণ-কুমারে ॥ লক্ষণে আমার সঙ্গে পাঠাও ত্বরিত । যজ্ঞ-ভঙ্গ করিয়া মারিব ইন্দ্রজিৎ ॥ শুনিয়া সখার কথা রামের উল্লাস । ইন্দ্রজিংস্কৃত্যু কথা গাহে কৃত্তিবাস ॥
(১) নাছি করি অবগতি-বুঝিতে পানি। (২) সন্ধি-উপায় ; কৌশল ।

		 এই পাতা শেষ সম্পাদিত হয়েছে ১৫:২৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

